
ĠUSTIFIKAZZJONI QASIRA

SPĠ
Is-Sistema ta’ Preferenzi Ġeneralizzati (SPĠ) tal-UE hija mekkaniżmu tal-kummerċ li 
jippermetti lill-UE li toffri aċċess għas-suq preferenzjali mhux reċiproku lil pajjiżi li qed 
jiżviluppaw permezz ta’ tariffi mnaqqsa. 

Flimkien ma’ aċċess tas-SPĠ ‘standard’, miftuħ għall-pajjiżi kollha li qed jiżviluppaw, numru 
minnhom jikkwalifika għal SPĠ+. Dan ifisser tnaqqis fit-tariffi addizzjonali għal pajjiżi li qed 
jiżviluppaw li jissodisfaw ċerti kundizzjonijiet. 

Il-vulnerabilità/dipendenza tal-kriterji tal-eliġibilità tas-SPĠ – fejn il-ħames l-akbar 
esportazzjonijiet tal-UE koperti mis-SPĠ tal-pajjiż jiffurmaw aktar minn tliet kwarti tal-
esportazzjonijiet tas-SPĠ totali tiegħu – u fejn l-esportazzjonijiet tal-UE koperti mis-SPĠ tal-
pajjiż jirrappreżentaw anqas minn 1% tal-importazzjonijiet tas-SPĠ totali tal-UE. Il-
benefiċjarji SPĠ+ iridu wkoll ikunu rratifikaw u implimentaw xi 27 konvenzjoni 
internazzjonali fl-oqsma tad-drittijiet tal-bniedem, tal-istandards tax-xogħol bażiċi, tal-
iżvilupp sostenibbli u l-governanza tajba. Meta pajjiż ma jirnexxilux jissodisfa dawn il-
kriterji, is-SPĠ+ tista’ tiġi sospiża. 

Id-49 pajjiż l-anqas żviluppati kollha huma eliġibbli għall-iskema Kollox ħlief Armi li 
toffrilhom aċċess għas-suq tal-UE mingħajr dazju u ħieles mill-kwota għall-esportazzjonijiet 
kollha. 

Il-perjodu ta’ żmien
L-iskema SPĠ attwali ġiet stabbilita taħt ir-Regolament tal-Kunsill KE 732/2008. Din tiskadi 
fl-aħħar tal-2011, li wara s-SPĠ taqa' sakemm ma titwaqqafx skema li sservi ta’ sostitut. 

Il-Kummissjoni tistenna li tressaq proposta ġdida fil-bidu tal-2011, li jfisser li s-sostituzzjoni 
tal-iskema SPĠ tidħol biss fis-seħħ f’nofs l-2012 l-aktar kmieni, jiġifieri perjodu bla effett 
legali ta’ aktar minn sitt xhur. 

Għalhekk, il-proposta attwali tfittex li testendi l-iskema tas-SPĠ eżistenti għal massimu ta’ 
sentejn oħra sakemm isir il-ħin li r-Regolament il-ġdid jidħol fis-seħħ. 

Ir-rapporteur tagħkom huwa tal-opinjoni li din is-soluzzjoni mhijiex ideali – li jfisser li l-PE 
għandu awtorità fuq l-iskema erba’ snin biss wara d-dħul fis-seħħ tat-Trattat ta’ Lisbona. 
Madankollu, huwa approċċ sodisfaċenti billi jneħħi nuqqas ta’ kontinwità mhux mixtieqa fil-
programm SPĠ. Ovvjament ifisser li jkun ta’ ħsara għall-pajjiżi li qed jiżviluppaw jekk ikunu 
obbligati li jmorru lura għat-tariffi tal-MFN tal-UE u jieqfu jgawdu minn trattament 
preferenzjali, għalkemm b’mod temporanju. 

Għalkemm intqal dan, huwa importanti li l-Kummissjoni tagħmel il-proposta tas-SPĠ l-ġdida 
fl-inqas żmien possibbli u li l-proċedura leġiżlattiva tiġi konkluża bl-għaġġla kemm jista’ 
jkun. Madankollu, l-iskema tas-SPĠ l-ġdida, b’differenza għall-preċedessur tiegħu, se tiġi 
kodeċiża mill-Kunsill u l-Parlament; Il-pressjoni taż-żmien m’għandhiex titħalla tfixkel il-

prerogattivi demokratiċi tal-Parlament. Il-Parlament irid jagħmel użu mis-setgħat post-
Lisbona l-ġodda fil-qasam tal-kummerċ. 

Il-proposta attwali
Reviżjoni aktar sostanzjali tal-iskema tas-SPĠ hija possibbli meta r-Regolament tas-SPĠ l-
ġdid jitfassal is-sena d-dieħla. Ir-rapporteur tagħkom ressaq madankollu numru ta’ emendi 
għar-Regolament tas-SPĠ kif inhu.

L-ewwel u qabel kollox, il-prinċipju ta’ trattament preferenzjali u differenzjali fejn huma 
kkonċernati r-relazzjonijiet tal-kummerċ tagħna ma’ pajjiżi li qed jiżviluppaw huwa wieħed 
ewlieni. Is-sehem tal-esportazzjonijiet tal-pajjiżi li qed jiżviluppaw fl-importazzjonijiet 
globali tal-UE huma negliġibbli. Madankollu, il-preferenzi tal-kummerċ jagħtuhom il-
possibilità li jinfirdu miċ-ċirku vizzjuż ta’ dipendenza fuq l-għajnuna. Il-proposti biex jersqu 
lejn relazzjonijiet tal-kummerċ UE-pajjiżi li qed jiżviluppaw fuq l-istess livell, meta l-kapaċità 
attwali u l-vantaġġi komparattivi tal-UE huma ferm superjuri, mhumiex realistiċi. 

L-Artikolu 208 tat-Trattat ta’ Lisbona jobbliga ovvjament lill-UE biex “tieħu 
inkunsiderazzjoni l-objettivi ta’ koperazzjoni għall-iżvilupp fl-implimentazzjoni tal-politika li 
x'aktarx tolqot lill-pajjiżi li qegħdin jiżviluppaw.” Dan ifisser impenn mill-UE biex tevita 
għażliet tal-politika li jfixklu l-ħidma tagħha fil-qasam tal-kooperazzjoni tal-iżvilupp u, 
verament, biex tieħu azzjonijiet, mal-ispektrum kollu tal-politika, li jkunu ta’ benefiċċju għall-
pajjiżi li qed jiżviluppaw. Dan japplika par excellence għall-kummerċ.

Huwa wkoll essenzjali li l-Kummissjoni, taħt l-iskrutinju tal-Parlament, timmoniterja mill-
qrib u b’mod riġidu l-aderenza li għaddejja tal-pajjiżi benefiċjarji mal-kriterji li jagħmluhom 
eliġibbli għas-SPĠ+. 

Il-Kummissjoni attwalment qed tagħmel Evalwazzjoni tal-Impatt Sostenibbli (SIA) għas-
SPĠ. Il-Parlament għandu jsaqsi lill-Kummissjoni biex tinfurmah dwar it-termini ta’ 
referenza, ir-riżultati u l-lezzjonijiet mgħallma minn din l-evalwazzjoni, kif ukoll l-
intenzjonijiet futuri tagħha fir-rigward tal-implimentazzjoni tas-SIA skont l-iskema tas-SPĠ l-
ġdida.

Ir-Rapporteur tagħkom jemmen sew fil-bżonn ta’ sistema ta’ kummerċ globali bbażata fuq l-
etika, id-demokrazija u t-trasparenza mhux biss tal-profitt, sistema li tibbenefika lis-soċjetà 
fit-totalità tagħha u mhux biss lil numru limitat ta’ negozji. Ir-rispett ta’ standards miftiehma 
b’mod internazzjonali dwar id-drittijiet tal-bniedem, l-istandards tax-xogħol, l-ambjent u l-
governanza huwa element vitali tas-SGP+, wieħed li jaf verament ikollu bżonn jiġi ssikkat fil-
futur. Għalhekk, is-superviżjoni mill-qrib tas-setturi bħal ma huma tas-sajd, tal-forestrija u tal-
minjieri, biex jissemmew ftit, kif ukoll tat-trattament tan-nisa u l-minoritajiet fir-rigward tal-
aċċess għas-swieq tax-xogħol u l-kundizzjonijiet tax-xogħol hija estremament neċessarja. 

Fl-interessi tad-demokrazija u t-trasparenza, huwa wkoll importanti li kwalunkwe 
konsultazzjoni ma’ pajjiżi benefiċjarji rigward ir-rispett li jinsab bħalissa tal-kriterji tas-SPĠ+ 
tinkludi djalogu mal-parlamenti nazzjonali u l-atturi tas-soċjetà ċivili lokali.

EMENDI



PA\833969MT.doc 5/7 PE450.668v01-00

MT

Il-Kumitat għall-Iżvilupp jistieden lill-Kumitat għall-Kummerċ Internazzjonali, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal regolament – att li jemenda
Artikolu 1 – punt 1 a (ġdid)
Regolament (KE) Nru 732/2008
Premessa 2 a (ġdida)

Test propost mill-Kummissjoni Emenda

(1a) Iddaħħlet premessa ġdida wara 
Premessa 2:
(2a) L-UE hija obbligata li tqis l-objettivi 
tal-kooperazzjoni tal-iżvilupp fil-politiki li 
timplimenta li probabilment jaffettwaw il-
pajjiżi li qed jiżviluppaw u għalhekk l-
iskema tas-SPĠ trid tikkontribwixxi għall-
objettivi tal-iżvilupp tal-UE inkluż il-ksib 
tal-Għanijiet ta' Żvilupp tal-Millennju.

Or. en

Emenda 2

Proposta għal regolament – att li jemenda
Artikolu 1 – punt 4 a (ġdid)
Regolament (KE) Nru 732/2008
Artikolu 10 a (ġdid)

Test propost mill-Kummissjoni Emenda

(4a) Iddaħħal artikolu ġdid wara Artikolu 
10:

Artikolu 10a
Il-Kummissjoni għandha tinforma lill-
Parlament Ewropew dwar ir-riżultat tal-
Evalwazzjonijiet tal-Impatt Sostenibbli 
kollha li saru skont is-SPĠ. 

Or. en

Emenda 3

Proposta għal regolament – att li jemenda
Artikolu 1 – punt 4 b (ġdid)
Regolament (KE) Nru 732/2008
Artikolu 17 – punt -1 (ġdid)

Test propost mill-Kummissjoni Emenda

(4b) Fl-Artikolu 17, jiddaħħal punt ġdid 
qabel il-Punt 1:
-1. Il-Kummissjoni għandha tiċċekkja 
b’mod regolari li l-impenji tal-pajjiżi 
benefiċjarji jiġu onorati u li ma tapplika l-
ebda minn dawn ir-raġunijiet stipulati fl-
Artikoli 15(1) u (2) u fl-Artikoli 16 (1) u 
(2) għall-irtirar temporanju ta’ 
arranġamenti preferenzjali. Hija għandha 
tippubblika rapport annwali dwar l-irtirar 
temporanju u tressqu quddiem il-Kunsill, 
il-Parlament Ewropew u l-Istati Membri.

Or. en

Emenda 4

Proposta għal regolament – att li jemenda
Artikolu 1 – punt 4 c (ġdid)
Regolament (KE) Nru 732/2008
Artikolu 18 - punt 3

Test propost mill-Kummissjoni Emenda

(4c) L-Artikolu 18 għandu jiġi emendat 
kif ġej:
3. Il-Kummissjoni għandha tfittex l-
informazzjoni kollha li tqis neċessarja, 
inklużi l-evalwazzjonijiet, il-kummenti, id-
deċiżjonijiet, ir-rakkomandazzjonijiet u l-
konklużjonijiet disponibbli tal-
istituzzjonijiet Ewropej l-oħra u tal-korpi 
superviżorji relevanti tan-NU, tal-ILO u 
ta’ organizzazzjonijiet internazzjonali 
kompetenti oħra. Dawn għandhom iservu 
bħala punt ta’ tluq għall-investigazzjoni 

dwar jekk l-irtirar temporanju huwiex 
iġġustifikat għar-raġuni msemmija fl-
Artikolu 15(1)(a). Il-Kummissjoni tista’ 
tivverifika l-informazzjoni rċevuta mal-
operaturi ekonomiċi, l-atturi tas-soċjetà 
ċivili, il-parlamenti tal-pajjiżi benefiċjarji 
u l-pajjiż benefiċjarju kkonċernat.

Or. en


